
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কাশীনাথ yo
তখন হরিবাবু চীৎকার করিয়া ডাকিলেন, ও মা দেখে যাও, জমিদারদের জামাইবাবু এসেছেন-বসবার জায়গাও কেউ দেয় নি। হরির মা বাহিরে আসিলেন, বলিলেন, তাই তাঁ! দুঃখী মামীকে মনে পড়েছে বাবা ? কাশীনাথ বরাবর চুপ করিয়াই রহিল। তখন মাতুলানী আপনার কন্যা বিন্দুবাসিনীকে ডাকিয়া বলিলেন, বিন্দু, একবার এ দিকে আয় মা-তোর কাশীদাদা এসেছেন, একটা বসবার আসন দে, আমি ততক্ষণ আহ্নিকটা সেরে আসি ; বিন্দুবাসিনী মধুসূদন মুখোপাধ্যায় মহাশয়ের দ্বিতীয়া কন্যা । গৃহস্থঘরের বৌ বলিয়া বাপের বাড়ীতে বড় একটা আসিতে পারে না । আজ মাস-খানেক হইল। এখানে আসিয়াছে। আসিয়া অবধি তাহার কাশীদাদার সহিত দেখা হয় নাই। কাশীদাদাকে সে বড় ভালবাসিত, তাই নাম শুনিয়া ছুটিয়া বাহিরে আসিল। আসিয়া দেখিল, কেহ কোথাও নাই, শুধু একজন বাবু অন্ধকারে বারান্দায় বসিয়া আছে। এরূপ কাশীদাদা পূর্বে সে দেখে নাই। বড়লোকের জামাত হইয়াছে, এবং বাবু হইয়াছে দেখিয়া তাহার হাসি আসিল, কিন্তু নিকটে আসিয়া অন্ধকারেও দাদার মুখখানা এত মান বোধ হইল যে, সে আর হাসিতে পারিল না ; কাশীনাথের মুখ স্নান হষ্টতে পূর্বে কেন্থ দেখে নাই, বিশেষ বিন্দু— বাড়ীর মধ্যে সেই কেবল কাশীনাথকে কিঞ্চিৎ চিনিতে পারিয়াছিল। সে নিকটে আসিয়া সস্নেহে হাত ধরিয়া বলিল, কাশীদাদা এখানে একলা কেন ? চল, আমার ঘরে গিয়ে ধসবে চল ! কাশীনাথ বিন্দুর ঘরে আসিয়া শয্যার উপর উপবেশ করিল।
বিন্দু কহিল, কাশীদাদা, আমি কতদিন এসে , তুমি একদিনও দেখতে আসিনি কেন ?
আসতে পারিনি বোন।
কেন আসতে পায়নি ?
কাশীনাথ একটু ইতস্ততঃ করিয়া কহিল, আসতে দেয় না।
আসতে দেয় না ? সে কি

		 এই পাতা শেষ সম্পাদিত হয়েছে ১৭:২৫টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

